Greinagerð um innra mat skólaárið 2024-2025
Inngangur
Heilsuleikskólinn Suðurvellir er fjögurra deilda leikskóli í Sveitarfélaginu Vogum. Suðurvellir er eini leikskóli Sveitarfélagsins og veturinn 2024-2025 dvöldu þar 75 barn á aldirinum átján mánaða til sex ára. Dvalartími barnanna var frá 6 til 8,5 klukkustundum á dag. Stúlkur voru 40  og 35 drengir . 
Leikskólinn Suðurvellir starfar eftir Aðalnámsskrá leikskóla og Heilsustefnu Unnar Stefánsdóttur. Áhersluþættir í starfi eru hreyfing, næring og listsköpun í leik. Starfsfólk leikskólans hefur mismunandi bakgrunn og á þessu skólaári hafa starfað við skólann 10 leikskólakennarar, einn með aðra háskólamenntun og 15 ófaglærðir.
Matsteymi er starfandi í leikskólanum og samanstendur það af leikskólastjóra, aðstoðarleikskólastjóra, deildarstjórum allra deilda og sérkennslustjóra sem jafnframt er foreldri leikskólabarna. Gerð hefur verið langtímaáætlun um mat á skólastarfinu og að matinu hafa komið allir aðilar skólasamfélagsins. Áætlunin og matstækin eru tilgreind í skólanámskrá og unnið hefur verið eftir henni í innra mati vetrarins.

Niðurstöður
Vel hefur gengið að meta starfið. Viðmið leikskólans Suðurvalla er að ná 85% jákvæðum niðurstöðum í mati og gekk það vel að þessu sinni.
Styrkleikar leikskólans felast í frábæru starfsfólki og góðum starfsanda og kom það berlega fram í starfsmannaviðtölum. Foreldrar töldu að börnunum þeirra liði vel í leikskólanum, þeir upplifðu jákvæð og góð samskipti við starfsfólk, fannst leikskólinn uppfylla þær kröfur sem foreldrar gerðu fyrir hönd barnanna sinna og telja upplýsingaflæði frá leikskólanum vera nægilegt. Einnig tóku flestir foreldrar þátt í uppákomum og fundum á vegum leikskólans og höfðu gott viðhorf til leikskólans.
Margir starfsmenn töluðu um að þeir væru ánægðir með starfsandann, almenn ánægja með stjórnendur í skólanum, samstarfsfólkið og þróun starfsins.
Tækifæri til umbóta voru helst í skipulagningu rýma innan skólans, að skerpa á verklagi vegna tilkynninga til barnaverndar, að skapa tækifæri til að börn meti nám sitt og setji sér markmið og að starfsfólk hafi aukið svigrúm til að sinna skráningu og mati.
Allir starfsmenn komu að umbótavinnunni og margar góðar hugmyndir kviknuðu sem auðga munu starfið næsta skólaár. 

